
ERAIKUNTZAREN KOIUNTURAKO INDIZEA. 1V/2020

Euskal AEko Eraikuntzaren sektoreko jarduera % 5,7 jaitsi
da 2020ko laugarren hiruhilekoan

Etxegintzaren azpisektorea % 5,1 jaitsi da, eta Obra Zibilarena % 9,2

Eustatek landutako datuen arabera, Euskal AEko Eraikuntzaren jarduerak % 5,7ko urte arteko
jaitsiera nominala izan du 2020ko laugarren hiruhilekoan, termino nominaletan eta egutegiaren
ondorioak atera ondoren.

Hiruhilekoan Eraikuntzaren sektoreak izan duen jaitsiera Etxegintzaren azpisektorearen jokaera
negatiboak (urte arteko % 5,1eko jaitsiera) eta Obra Zibilaren azpisektorearenak (% 9,2ko jaitsiera)
eragin dute.

Euskal AEko eraikuntzaren koiunturako indizea. Urte-
arteko aldakuntza-tasa (%)

Tturria: Eustat. Eraikuntzaren koiunturako indizea

2020ko laugarren hiruhilekoan ikusitako sektoreko jarduera aurreko hiruhilekoarekin alderatuz gero,
eta urtaro-eraginak zuzendu ondoren, Eraikuntzaren sektorean % 1,2ko hazkundea izan dela ikus
daiteke. Etxegintzaren azpisektoreak hiruhileko arteko % 3,3ko bilakaera positiboa izan du, eta Obra
Zibilak, aldiz, % 7,0 egin du behera.

Azkenik, eta urtaro-eraginik gabeko terminoetan, Eraikuntzaren sektorean lanean aritzen diren

enplegatuen kopurua % 0,7 jaitsi da 2020ko laugarren hiruhilekoan, 2020ko hirugarren
hiruhilekoarekin alderatuta.

Eraikuntzaren koiunturako Indizea. Euskal AE. Aldakuntza tasak (%).
Behin-behineko datuak. IV/2020

Zuzendua Desestazionalizatua
IV 2020/1V 2019 At/At-1 IV 2020/1II1 2020 III 2020/1II 2020
Produkzioaren Indizea -5,7 -7,3 1,2 14,2
Eraikuntza -5,1 -7,5 3,3 12,7
Obra zibila -9,2 -6,0 -7,0 16,1
Landunen Indizeak - - -0,7 -0,5

At/At-1: t urteko lehen hiruhilekotik t urteko azken hiruhilekora arteko aldi metatuaren urte arteko
aldakuntza-tasa, t-1 urtearen aldi beraren aldean

Iturria: Eustat. Eraikuntzaren koiunturako Indizea

2020ko urteko balantzea

2020 osoan Eraikuntzaren koiunturako indizea % 7,3 jaitsi da aurreko urtearekin alderatuta. Hala
Etxegintzaren nola Obra Zibilaren azpisektoreek bilakaera negatiboa izan dute: 2019. urtearekin
alderatuta, % 7,5 jaitsi da Etxegintzaren azpisektorea eta % 6,0 Obra Zibilarena.

Eraikuntzaren koiunturako indizea. Euskal AE.
Aldakuntza tasak (%). Behin-behineko datuak. 2020

2020 /2019
Produkzioaren indizea -7,3
Eraikuntza -7,5
Obra zibila -6,0

Iturria: Eustat. Eraikuntzaren koiunturako indizea

INFORMAZIO OHARRA

Indize ekonomiko koiuntural honetan eta beste indize ekonomiko koiuntural batzuetan kontuan
hartzen diren langile enplegatuen artean, Enplegua Aldi Baterako Erregulatzeko Espedientea
(EABEE) duten pertsonak sartzen dira, Europar Batasuneko Estatistika Bulegoak (Eurostat)
Methodology of Short Term Business Statistics eskuliburuan jasotzen duen enplegatuaren
definizioari jarraituz.

Egutegiaren eraginak zuzentzeko eta serieak urtaro-eraginik gabe uzteko erabilitako modeloek
COVID-19ak aztertutako aldagaietan duen eragina barne hartzen dute, Europar Batasuneko
Estatistika Bulegoak (Eurostat) Guidance on Time Series Treatment in the context of the COVID-19
crisis ohar metodologikoan emandako gomendioei jarraituz.

Eustatek eskerrak eman nahi dizkie lagundu duten establezimendu guztiei egindako ahaleginagatik
aparteko zirkunstantzia hauetan. Haiei esker, laugarren hiruhilekoko indizea laginaren % 90,4ko
estaldurarekin kalkulatu da.

https://ec.europa.eu/eurostat/documents/3859598/5895945/KS-BG-06-001-EN.PDF/609c47c3-220a-48b4-874f-d9c589bf302c?version=1.0
https://ec.europa.eu/eurostat/documents/10186/10693286/Time_series_treatment_guidance.pdf
https://ec.europa.eu/eurostat/documents/10186/10693286/Time_series_treatment_guidance.pdf

